
GOUVÈNÈ CUOMO ANONSE ÈD POU EDE KOMINOTE REBATI APRE INONDASYON MWA ME 2014 LA 

NAN REJYON LWÈS NEW YORK AK FINGER LAKES 

 

Eta a pral pran responsablite pòsyon lokal Depans Asistans Piblik FEMA nan 11 Konte 

 

Gouvènè Andrew M. Cuomo jodi a te anonse asistans Eta a pou travay rekiperasyon apre siklòn pou 

kominote nan 11 konte ki te viktim nan inondasyon mwa me 2014 nan Rejyon Lwès New York ak Finger 

Lakes. Eta a pral soulaje gouvenman lokal anba tout obligasyon pataj yo genyen nan depans Pwogram 

Asistans Piblik FEMA pou diminye oposib konsekans finansye sou kontribiyab lokal. 

 

“Gouvenman lokal atravè rejyon sa yo te rete ak gwo depans rekiperasyon apre move tan an, men 

jounen jodi a Eta a ap vanse pou l ede yo rebati pi byen pase anvan,” te deklare Gouvènè Cuomo. “Lè 

nou soulaje chay finansye Lanati enpoze a, n ap fè wout pou gouvenman lokal ka konsantre yo sou 

amelyorasyon rezistans nan siklòn ak pwochen siklòn nan nan lespri nou. Sa pral vle di kominote ki gen 

plis sekirite alavni, epi mwen fyè Eta a ap ede sa rive.” 

 

Kominote nan rejyon sa yo te sibi gwo dega nan siklòn prentan an. Fasa pwoblèm sa, gouvenman federal 

la angaje l pou l finanse 75% depans pwojè rekiperasyon ak rezistans ki kalifye, pandan gouvenman lokal 

te tou dabò responsab pou peye rès 25% depans yo. Pou leve chay depans sa yo sou gouvenman lokal, 

Eta a jodi a ap pran responsablite 25% depans yo. 

 

Bourad lajan sa vini ajoute sou asistans Gouvènè Cuomo anonse jodi a pou kominote ki te viktim 

inondasyon nan rejyon Nò a soti 26 jen rive 10 jiyè 2013 ak Winter Storm Nemo mwa fevriye 2013 la. 

 

Komisyonè Division of Homeland Security and Emergency Services Jerome Hauer te di konsa, “Pwogram 

Asistans Piblik Federal la esansyèl pou minisipalite ka retounen sou pye yo apre yo te deklare yo kòm 

zòn sinistre. Grasa pataj depans ki pa federal la, kominote sa yo pral gen plis kapasite pou kontinye bay 

sèvis chak jou pandan y ap repare enfrastrikti ki sibi dega yo.” 

 

 



Haitian Creole 

Pwogram asistans piblik FEMA ofri ranbousman pou aktivite gouvenman lokal tankou retire debri, mezi 

pwoteksyon nan ka ijans, reparasyon ak rekonstriksyon enfrastrikti piblik ki te andomaje tankou wout, 

lekòl pon, pak, lopital, estasyon lapolis, ponpye, etablisman dlo ak tretman dlo sal ak lòt etablisman 

piblik yo.  

 

Konte annapre yo kalifye pou asistans Eta a:  

• Konte Allegany 

• Konte Cattaraugus 

• Konte Chautauqua 

• Konte Delaware 

• Konte Herkimer 

• Konte Lewis 

• Konte Livingston 

• Konte Ontario 

• Konte Otsego 

• Konte Steuben 

• Konte Yates 

 

Se State Division of Homeland Security and Emergency Services kap administre bourad lajan FEMA a. 

